
Apèsi sou program eta a 
apwouve (dapre chapit 74 la) 

Syans animal 
Nan syans animal la, gen yon pakèt opòtinite nan karyè 
ki konsantre sou bèt, tankou nan klinik veterinè, nan fèm, 
nan laboratwa rechèch, ak ajans pou byennèt bèt. 

Kisa etidyan yo aprann ak fè 
Ak travay dirèkteman avèk bèt, etidyan nan syans animal yo eksplore diferan opsyon nan karyè. Yo anseye 
etidyan yo prensip fondamantal biyoloji, anatomi, jenetik ak repwodiksyon, pandan y ap aprann fè elvaj, pran 
swen cheval, bèt domestik ak bèt akwatik yo. 

Anjeneral, etidyan yo konsantre sou ti bèt, tankou chat, chyen, zwazo ak pwason ; oswa gwo bèt, tankou bèf, 
mouton, cheval ak kochon. Fòmasyon an fèt nan plizyè kote, tankou nan biwo veterinè, kote yo fè lapèch, oswa 
fèm, tou depann de lekòl la ak pwogram nan. Yon pati enpòtan nan pwogram nan se kenbe sante ak sekirite, 
nan kote y ap travay la, an menm tan y ap pwoteje byennèt bèt yo tou. 

Li obligatwa pou etidyan syans animal yo ranpli menm gwo estanda akademik yo, tankou elèv parèy yo ki nan 
lòt pwogram lekòl segondè yo (high school). Se Eta Massachusetts la ki etabli estanda sa yo. Epitou, fòmasyon 
nan syans animal la ranfòse konsèp biyoloji, chimi ak matematik. 

Lisans ak sètifikasyon 
Pwogram yo prepare etidyan yo, pou resevwa plizyè sètifika endistri a rekonèt, epi etidyan yo anjeneral ap 
gentan genyen yonn oswa plizyè nan sètifika sa yo, avan yo diplome nan lekòl segondè (high school). Nan 
syans animal la, opòtinite yo pou w gen sètifika a ap depann sou kisa lekòl/pwogram la konsantre, ak domèn 
kote etidyan an pran espesyalizasyon. Pami yo gen kalifikasyon ki nesesè pou travay ak bèt nan laboratwa, bèt 
ki akonpaye moun, elvaj/bèt volay, cheval, oswa bèt akwatik. 

Opsyon apre lekòl segondè (High School) 
Pwogram eta a apwouve yo ( dapre Chapit 74 la) bay fòmasyon egzat yo egzije pou yon djòb nivo debitan, nan 
domèn sa a ki rechèche anpil la. Men kèk opsyon ki posib nan karyè syans animal la. 

Diplòm lekòl segondè 
(Diplòm High School) 

• Asistan veterinè 
• Moun k ap drese chyen 
• Travayè nan fèm 
• Teknisyen bèt nan 

laboratwa 

Lekòl pwofesyonèl, oswa 
Diplòm nivo mwayen 
(Associate Degree) 

• Teknisyen veterinè 
• Laboratwa rechèch 

Teknisyen 
• Sante bèt                         

Enspektè 

Nivo lisans 
(Bachelor's Degree) 

(4 Tran inivèsite) 
• Manadjè nan fèm 
• Zowolojis 
• Biyolojis pou bèt k ap 

viv nan savann 

Diplòm avanse
Doktè nan medsin veterinè 

• Veterinè 
• Nitrisyonis pou bèt 
• Moun k ap obsève 

konpòtman bèt 
(Behaviorist) 

Kesyon pou w poze yon pwogram w ap panse antre ladan l 
1. Ki eksperyans travay ou ofri etidyan yo - nan lekòl, oswa avèk yon anplwayè ? 
2. Ki pwochen etap ki kouran pou diplome nan pwogram sa a, epi ki sipò ou ba yo, 

pou yo atenn etap sa yo ? 

Aprann konnen ki diferans ki genyen ant pwogram eta a apwouve yo 
(dapre chapit 74) e pwogram nan lokalite a : 

http://www.doe.mass.edu/ccte/cvte/cte-families/state-vs-local.html

http://www.doe.mass.edu/ccte/cvte/cte-families/state-vs-local.html

